Kopja Informali ta' Sentenza

QORTI CIVILI
PRIM" AWLA

ONOR. IMHALLEF
JOSEPH R. MICALLEF

Seduta tal-11 ta' Gunju, 2015
Citazzjoni Numru. 286/2006

Francis V. ABELA
VS

MICALLEF & AQUILINA CO. LTD. (C —18241)

[I-Qorti:

Rat ir-Rikors Mahluf imressaq fit-3 ta’ April, 2006, li bih u ghar-radunijiet
hemm imsemmija, |-attur talab li din I-Qorti (i) ssib li huwa s-sid ta’
porzjoni magsuma mill-art fHad-Dingli, kontrada ‘Tat-Turretta’, imsejha
bhala ‘Tax-Xilpa' u drabi ohra maghrufa bhala ‘Tac¢-Carruta’, maghmula
minn tliet (3) tagsimiet markati bhala C1, C2 u C3 u fliema art jinsab
tank tal-ilma u mithna tal-ilma, liema art tinkludi |-porzjonijiet ADFG u

ABE i jinsabu fidejn il-kumpannija mharrka, kif jidher mill-pjanta
mehmuza mal-istess Rikors Mahluf bhala ‘Dokument B’; (ii) ssib li I-
kumpannija mharrka abbuzivament u bla ebda titolu li jiswa accediet,
dahlet, uzat u hadet taht idejha il-porzjoni art tieghu markata bl-ittri
ADFG fuq il-pjanta msemmija, u kif ukoll abbuzivament u bla ebda jedd
jew titolu accediet, danlet, uzat, okkupat u ghamlet xoghlijiet u wettget
zvilupp fuq bi¢ca mill-imsemmija art markata bl-ittri ABE fuq I-istess
iImsemmija pjanta; (iii) tikkundanna lill-kumpannija mharrka sabiex, fiz-
zmien qasir u perentorju li I-Qorti joghgobha tiffissalha, tohrog mill-
imsemmija bi¢¢iet art minnha okkupata bla ebda jedd; (iv) tordna lill-
kumpannija mharrka terga’ tqieghed fl-istat li kienet gabel ma wettget
fugha x-xoghlijiet abbuzivi, I-art mehuda minghandu, jekk hemm bzonn
billi tahtar periti biex jissorveljaw ix-xoghol mehtieg; u (v) fkaz Ii I-
kumpannija mharrka tonqos li twettaq dak lilha ordnat mill-Qorti u fiz-
zmien moghti, tawtorizzah jaghmel hu x-xoghlijiet mehtiega biex iregga’
l-art lura ghall-istat |i kienet fih qabel u bi spejjez ghall-kumpannija
mharrka, jekk mehtieg billi tahtar periti sabiex jissorveljaw ix-xoghol
imwettag. Talab ukoll l-ispejjez;

Rat id-degriet taghha tal-4 ta’ April, 2006, li bih ordnat in-notifika lill-
kumpannija mharrka u tat direttivi lill-attur ghat-tressiq tal-provi min-naha
tieghu;

Rat it-Twegiba Mahlufa mressga mill-kumpannija mharrka fid-19 ta’ April,
2006, li biha lagghet ghall-azzjoni attrici billi, b’mod preliminari, talbet lill-
attur jghid taht liema dispozizzjoni tal-ligi ressaq |-azzjoni tieghu. Talbitu
wkoll jaghti prova tat-titolu tieghu ghall-art mertu tal-kaz. Fil-mertu,
lagghet billi sahqget li kisbet bi¢ca mill-art imsemmija mill-attur b’titolu
tajjeb minghand terzi u talbet is-sejha fil-kawza taghhom. Mill-bgija, hija
¢cahdet li b’xi mod accediet jew hadet taht idejha I-porzjoni imsemmija
bhala ADFG u ghalhekk it-talba ghat-tnehhija taghha minnha kienet
wahda fiergha;

Rat id-degriet taghha tal-14 ta’ Lulju, 20067, li bih u ghar-ragunijiet hemm
imfissra, ¢ahdet it-talba maghmula mill-kumpannija mharrka fit-8 ta’
Gunju, 2006, biex jissejhu fil-kawza Toncam Properties Limited u
Anthony Camilleri;

Rat il-provi dokumentali u x-xhieda mressqa mill-attur bil-mezz tal-
affidavit;

! Pagg. 19 — 20 tal-process
2 Pagg. 62 — 3 tal-process

Rat id-degriet taghha tat-22 ta’ Awwissu, 2006, fil-Procedura ta’ Qabel
is-Smigh tal-Process (“pre-trial”) li bih hatret lill-Avukat Maria Dolores
Gauci biex tisma’ x-xhieda tal-partijiet;

Rat ix-xhieda mismugha mill-Assistant Gudizzjarju;

Rat id-dikjarazzjoni maghmula mill-avukati difensuri tal-partijiet waqt is-
seduta tat-22 ta’ Lulju, 2009° li biha l-avukati tal-partijiet gablu li ma
kellhomx provi ohrajn Xxiressqu u ftiehmu zmien biex iressqu s-
sottomissjonijiet taghhom bil-miktub;

Rat id-degriet taghha tat-22 ta’ Lulju, 2009%, li bih gieghdet il-kawza
ghas-smigh wara li nghalaq l-istadju tal-Pro¢edura Qabel is-Smigh;

Rat id-degriet taghha tat-8 ta’ Jannar, 2010° li bih ¢ahdet talba
maghmula mill-kumpannija mharrka b’rikors taghha tal-1 ta’ Dicembru,
2009, biex tghaddi ghall-hatra ta’ perit tekniku;

Rat in-Nota ta’ Sottomissjonijiet imressga mill-attur fI-20 ta’ April, 2010°

Rat li I-kumpannija mharrka nagset li tressaq is-sottomissjonijiet taghha
minkejja z-zmien lilha moghti u mgedded kemm-il darba;

Rat id-degriet taghha tal-1 ta’ Marzu, 2012, li bih ¢ahdet it-talbiet tal-
kumpannija mharrka b’rikors iehor taghha tat-2 ta’ Frar, 2012, fost |-
ohrajn biex terga’ tiftah il-kawza ghall-ezami ta’ “punti ta’ divergenza bejn
il-kontendenti fuqg l-estent ta’ |-art allegatament invaduta” u biex terga’

tikkonsidra |-hatra ta’ perit tekniku;
Rat I-atti kollha tal-kawza;

Rat id-degrieti taghha li bihom halliet il-kawza ghas-sentenza,;

Ikkunsidrat:

lIli din hija azzjoni ta’ rivendika. L-attur jghid li I-kumpannija mharrka
hadet taht idejha, minghajr ebda jedd u b’'mod abbuziv, bi¢¢iet minn art li

% Pag. 59 tal-process

* Pag. 185 tal-process

® Pag. 191 tal-process

® Pagg. 198 sa 204 tal-process
" Pag. 214 tal-process

huwa kien kiseb b’kuntratt u li tinsab fHad-Dingli. Huwa jghid li fuq
bic¢a mill-imsemmija art, |-imharrka bdiet ittella’ bini u kellu jwaqqafha
milli tkompli billi kiseb il-hrug ta’ Mandat ta’ Inibizzjoni. Minhabba li I-
kumpannija mharrka baqghet ma bidlitx |-imgieba taghha, minkejja |-
Mandat, huwa fetah din il-kawza biex jiehu lura I-art li hija tieghu minn
idejha. Huwa jrid li I-kumpannija mharrka tohrog mill-imsemmija art,
tnehni kull bini li bdiet ittella’ fugha u troddhielu fl-istat li kienet meta
haditha taht idejha. Irid ukoll li jekk kemm-il darba I-kumpannija mharrka
ma togghodx ghal dak li tordnalha [-Qorti, jaghmel hu dak li hu mehtieg,
bi spejjez ghall-kumpannija mharrka u taht is-supervizjoni ta’ perit
manhtur mill-Qorti;

[lli I-kumpannija mharrka (minn issa ’| quddiem imsejha “M&A”) laqghet
ghal din I-azzjoni billi, b’mod preliminari, talbet lill-attur jghid taht liema
dispozizzjoni tal-ligi ressaq l-azzjoni tieghu u biex jipprova t-titolu tieghu
ghall-art mertu tal-kaz. Fil-mertu, laqghet billi sahqget i kisbet bic¢a mill-
art imsemmija mill-attur b’titolu tajjeb minghand terzi u talbet is-sejha fil-
kawza taghhom. Mill-bgija, hija ¢ahdet li b’xi mod acc¢ediet jew hadet
taht idejha I-porzjoni imsemmija bhala ADFG u ghalhekk it-talba ghat-
tnehhija taghha minnha kienet wahda fiergha;

[lli mill-fatti li johordgu mill-atti tal-kawza, jirrizulta li bis-sahha ta’ kuntratt
pubbliku tat-23 ta’ Jannar, 1989%, fl-atti tan-Nutar Dottor Jeannette
Laferla Saliba, I-attur u hutu flimkien mal-kugini paterni taghhom (u I-
armla ta’ kuginuhom iehor li miet qabilhom, li dehret bhala uzufruttwarja
ta’ zewgha u fisem uliedha minuri bhala nudi proprjetarji) gasmu erba’
(4) proprijetajiet ilkoll fHad-Dingli jew fil-limiti ta’ Had-Dingli. Fost dawn I-
erba’ proprjetajiet, kien hemm art li tinsab fil-kuntrada maghrufa bhala
“Tat-Turretta” liema art hija msejha “Tax-Xilpa” (jew xi kultant imsejha
wkoll bhala “Taé-Carruta”) tal-kejl ta’ elf u ghaxar metri kwadri (1,010m?)
u liema art kienet maghmula minn hames (5) bicciet, kif proposti minn
perit imgabbad mill-kondividenti®. Fil-porzjon “C2” tal-imsemmija art,
hemm giebja u kmajra filwaqt li bejn dik il-porzjon u |-porzjon “B” hemm
mithna tar-rif li ttella’ I-ilma. Moghdija kienet tifred il-porzjon “C2” minn
porzjon “C3”;

llli [-attur messu b’xorti s-sehem numru sitta (6) li kien jikkonsisti, fost
ohrajn, minn tliet porzjonijiet mill-imsemmija art markati “C1”, “C2” u
“C3”, tal-kejl ilkoll ta’ sitt mija u sitta u sittin metri kwadri (666m?). L-
istess sehem kien jinkludi fih ishma ohrajn mill-gid I-iehor li, madankollu,
ma ghandux x’jagsam mal-mertu ta’ din il-kawza;

® Dokti “A” u “JZ”, fpagg. 5 sa 17 u 168 sa 183 tal-process
° Ara |-pjanta fpag. 17 tal-process

Ili bis-sahha ta’ kuntratt pubbliku tal-31 ta’ Mejju, 2005*°, fl-atti tan-Nutar
Dottor Pierre Falzon, M&A kisbet minghand il-familja Abela zewg (2)
porzjonijiet art indikati bin-numri sitta (6) u sebgha (7) li jaghmlu mill-art
imsejha “Ta’ Carruta” li jmissu ma’ triq gdida minghajr isem u li tisbokka
fi Trig il-Madliena, fHad-Dingli, u dan bil-patti u bil-kundizzjonijiet hemm
imfissra. 1z-zewg porzjonijiet imissu ma’ xulxin u ghandhom kejl ta’ mija
u sitta u ghoxrin metru kwadru (126m?) u sitta u tmenin metri kwadri
(86m?) rispettivament;

Illi bis-sahha ta’ kuntratt pubbliku iehor tal-31 ta’ Mejju, 2005, fl-atti tal-
istess imsemmi Nutar Falzon, M&A kisbet minghand il-kumpannija
Toncam Properties Limited zewd (2) porzjonijiet ohrajn mill-imsemmija
art maghrufa bhala “Tac-Carruta”, indikati bin-numri sitta ittra ‘b’ (6B) u
sebgha ittra ‘b’ (7B) tal-kejl kull wahda ta’ tnejn u ghoxrin metru kwadru
(22m?) u wiehed u sittin metri kwadri (61m?) rispettivment, flimkien mal-
arja ta’ moghdija mill-hdax-il (11) filata 'l fuq li mil-lvant imiss mal-porzjon
numru sebgha (7). Minn dak li johrog mill-pjanti mressqa, iz-zewg
porzjonijiet imsemmija jmissu maz-zewg porzjonijiet li M&A kienet kisbet
fl-istess jum minghand |-ahwa Abela permezz tal-kuntratt li ssemma
gabel;

llli, min-naha taghha, Toncam Properties Limited kienet kisbet il-
porzjonijiet li hija bieghet lil M&A minghand |-ahwa Tanti (wlied Joseph u
Rose imwielda Abela) b’zewd kuntratti pubbli¢i fl-atti tan-Nutar Pierre
Falzon li t-tnejn saru fl-10 ta’ Marzu ta’ dik l-istess sena®, li fihom
tissemma provenjenza ulterjuri;

llli I-porzjonijiet ta’ art mixtrija minn M&A imissu mal-art li messet lill-attur
fil-kkuntratt tal-qasma li ssemma gabel, min-naha tal-Ibic. Mix-xhieda
mressqga’® jidher li fbiéca mill-art li messet lill-attur u fbicca mill-art li
tinsab fidejn M&A u gieghda tinbena minnha, huwa mfassal li tghaddi
triq pubblika®*, li sallum jidher li ghadha mhix formata;

[lli lejn il-bidu ta’ Ottubru tal-2005, I-attur sab torba mitfugha fl-art tieghu
u saret hsara fkannizzata tad-dwieli li kellu fl-ghalqa tieghu u li kienet
twaqqghet. Hu jghid li rapprezentant ta’ M&A kien stqarr mieghu li dak i
gara kien xogholha'. M&A bdiet ittella’ wkoll binja li, fbiééa minnha,
saret wara li twaqqga’ razzett gadim'®, thammlet I-art li minnha bi¢¢a hija
l-art li l-attur jghid i hija tieghu u nbniet rampa li taghti ghall-garaxxijiet i

9 pagg. 24 sa 33 tal-process

" Dokti “B” u “AC1”, fpagg. 34 — 6 u 115 — 9 tal-process

'2 Ara Dok “AC3", fpagg. 131 — 3 tal-process (li huwa biss wiehed mill-imsemmija zewg kuntratti)
1% Xhieda tal-A.l.C. David Vassallo 6.11.2006 fpag. 91 tal-process

* Ara Dok “DV”, fpag. 88 tal-process

!5 Affidavit tal-attur, Dok “FVA1”, fpag. 67 tal-process

18 Xhieda ta’ Salvu Aquilina 8.2.2007, fpag. 105 tal-process

lahqu nbnew taht il-livell tal-art (il-porzjoni indikata bhala “ABE”), filwaqt li
fil-parti li ma sarx bini (indikata bhala “ADFG”) ntradmet il-hamrija u sar
passagg bil-konkos'’. Skond xhieda mressqga’®, il-passagg sar fuq talba
ta’ qariba tal-attur innifsu;

[lli mill-provi mressga, il-porzjon “ABE” ghandha kejl ta’ zewd metri
kwadri punt erbgha (2.4m?) filwaqt li I-porzjoni “ADFG” ghandha kejl ta’
disgha u erbghin punt tlieta metri kwadri (49.3m?);

llli fis-17 ta’ Marzu, 2006, l-attur talab il-hrug ta’ Mandat ta’ Inibizzjoni
kontra M&A biex izommha milli tidhol jew milli tkompli -tingeda bil-
porzjonijiet ta’ art immarkati bhala porzjoni “ADFG” u “ABE” mill-art “ta¢-
Carruta” u milli tkompli tibni fughom™. It-talba tieghu ntlagghet b’degriet
moghti fil-21 ta’ Marzu, 2006%;

[lli fit-3 ta’ April, 2006, |-attur fetah din il-kawza;

lIli ghal dak |i jirrigwarda |-konsiderazzjonijiet ta’ natura legali i
lirrigwardaw _il-kaz li |-Qorti ghandha quddiemha u gabel ma tibda I-
konsiderazzjonijiet fil-mertu, il-Qorti gieghda taghmilha ¢ara li mhijiex
sejra tgis kull prova dokumentali mressga mill-attur li tikkonsisti
fkorrispondenza mibghuta lill-kontro-parti jew lill-avukat taghha ‘bla
predudizzju’ u dan la bhala prova tal-fatti u lanqas b’qies tal-proposti li
setghu ssemmew fiha. IlI-Qorti sejra toqghod biss fuq provi ohrajn
imressqa kif imiss u kif il-ligi procedurali thalli li jitressqu, minn parti jew
minn ohra;

llli I-Qorti sejra issa tghaddi biex tqis il-mertu tat-talbiet attric¢i. Dik tal-
attur hija l-azzjoni ta’ rivendika, u dan huwa hekk mhux biss ghaliex irid
dikjarazzjoni minn din il-Qorti li l-art mertu tal-kaz hija tieghu, izda wkoll
ghaliex dik |-art tinsab fidejn M&A u jridha lura f'idejh;

lIli fazzjoni bhal din, id-duttrina tghallem li sabiex isehhlu jirbah lura dak
il-beni minghand il-parti mharrka, is-sid rivendikant m’ghandux ghalfejn
jitlob tabilfors dikjarazzjoni tan-nullita’ tal-att aljenatorju li bis-sahha
tieghu I-beni jkun gie fidejn I-imharrek®. Bl-istess mod, tkun tiswa |-
azzjoni tar-rivendika jekk kemm-il darba I-attur rivendikant jitlob it-thassir
tal-att aljenatorju minghajr ma tkun saret talba specifika biex jigi dikjarat li
I-fond jappartieni lilu®;

7 Affidavit ta’ Mary Azzopardi, Dok “FVA4”, fpag. 73 tal-process

'8 Xhieda ta’ Emanuel Micallef 8.2.2007, fpag. 106 tal-process

9 Rik. Nru. 435/06GC

2 Dok “D”, Ppag. 49 tal-process

2 p A 1.2.1936, fil-kawza fl-ismijiet Scicluna vs Farrugia pro et noe (Kollezz. Vol: XXIX.ii.933) u r-riferenzi ghall-awturi u
kazijiet ohrajn hemm imsemmija

2 p A. 16.1.1956 fil-kawza fl-ismijiet Dagri et vs Micallef et (Kollez. Vol: XL.ii.688)

lIi huwa moghti wkoll il-jedd |i tressaq l-azzjoni ta’ rivendika lil dik il-
persuna li tkun sid ma’ ohrajn tal-gid rivendikat, ukoll jekk is-sehem
taghha huwa wiehed mhux magsum jew sahansitra mhux maghruf jew
definit*®. U persuna li ghandha gid flimkien ma’ haddiehor ma jidhirx li
tehtieg is-sehem jew il-kunsens tal-komproprjetarji I-ohrajn biex tkun
tista’ tiftah azzjoni ghar-rivendika®*, u dan billi mhemmx rapport guridiku
bejn min jokkupa fond minghajr titolu u s-sidien |-ohrajn tal-istess fond®;

l1li, kif inhu wkoll maghruf u accettat fid-duttrina, azzjoni ta’ din I-ghamla
titfa’ piz qawwi fug min jaghmilha ghaliex irid iressaq |-agwa provi dwar il-
jedd tieghu fuq il-beni li jrid jiehu lura fidejh. Din ir-regola waslet biex
holqot il-frazi “probatio diabolica” biex turi kemm huwa gholi |-grad
mehtieg ta’ prova li jrid iressaq attur fkawza ta’ din ix-xorta: u dan
ghaliex actore non probante reus absolvitur, filwaqt li in pari causa melior
est conditio possidentis®. Ghalhekk, mhuwiex bizzejjed li l-attur jipprova
li 1-gid rivendikat mhuwiex tal-imharrek®’, imma jrid juri li huwa nnifsu
ghandu titolu tajjeb ghal dak il-gid minnu rivendikat. Min-naha I-ohra, I-
imharrek m’ghandu ghalfejn jipprova xejn, sakemm ma jgibx il quddiem
huwa nnifsu l-e¢éezzjoni li t-titolu tal-gid rivendikat jinsab vestit fih?®. Dan
jinghad ghaliex jekk fl-azzjoni rivendikatorja |-imharrek jiddefendi ruhu,
mhux fuq il-bazi tal-pussess, imma fuq dik ta’ titolu, allura f'dak il-kaz il-
Qorti jkollha tidhol fezami tat-titolu vantat mill-imharrek u tqgis is-siwi
tieghu bl-istess gharbiel |i tqis it-titolu tal-attur rivendikant®®. F’din il-
kawza, M&A ghazlet ukoll li tinvoka titolu favuriha billi qalet li I-art Ii I-attur
irid lura minghandha fil-fatt kienet taghha b’jedd ghaliex xtratha u
ghandha x’turi li hija taghha;

lIli, b’Zieda ma’ dan kollu, huwa mehtieg li I-attur, fkawza bhal din, igib
provi ta’ titolu li jkun originali u mhux derivattiv. B’tal-ewwel, [-awturi u d-
duttrina jifhmu dak it-titolu li jitnissel favur persuna minghajr ma jkun
mghoddi lilu minn haddiehor, filwaqt li titolu derivattiv huwa dak fejn il-
jedd jghaddi minghand persuna ghal ghand ohra®. Dan ifisser li jista’
jkun hemm kisba b’titolu originali wkoll fejn il-haga, gabel, kienet ta’
haddiehor imma |i tkun waslet ghand is-sid attwali minghajr ma tkun
inghaddiet lilu mis-sid ta’ qabel: dan isehh, per ezempju, fejn wiehed
jikseb bil-pussess ghal zmien ta’ izjed minn tletin sena bla ma qatt ikun

3 p A, 15.10.1959 fil-kawza fl-ismijiet Zammit vs Zammit et (Kollez. Vol: XLIILiii.778)

 p.A. 17.6.1963 fil-kawza fl-ismijiet Schembri vs Vassallo (Kollez. Vol: XLVIL.ii.863)

% p A. PS 28.3.2003 fil-kawza fl-ismijiet Vincent Agius pro et noe et vs Mario Borg et

% App. Civ. 25.6.1945, fil-kawza fl-ismijiet Cassar Desain vs Cassar Desain Viani et (Kollezz. Vol: XXXIL1.i.272)

2 App. Civ. 12.2.1936 fil-kawza fl-ismijiet Curmi et noe vs Depiro et (Kollezz. Vol: XXIX.i.475)

% App. Civ.21.1.1946, fil-kawza fl-ismijiet Agius noe vs Genovese et (Kollezz. Vol: XXXI1.i.735) u |- ohra P.A. 17.3.1961, fil-
kawza fl-ismijiet Ellul et vs Ellul et (Kollezz. Vol.: XLV.ii.586)

2 App. Civ. 5.10.2001 fil-kawza fl-ismijiet Nancy Mangion et vs Albert Bezzina Wettinger

% Ara. Andrea Torrente Manuale di Diritto Privato 9* Ediz. (1975), § 29 pp 71 et. seq.

gie mfixkel fdak il-pussess, jew fejn wiehed izomm oggett mitluqg minn
haddiehor ghaz-zmien mehtieg®";

lli, madankollu, u minhabba li fxi kazijiet ikun impossibbli li wiehed juri
titolu originali, sa minn dejjem gie moghti lir-rivendikant id-dritt li jipprova
titolu ahjar minn dak tal-parti mharrka. Fi kliem iehor, meta I-kriter;ji
rigoruzi tal-azzjoni rivendikatorja ma jistghux jitwettqu ghar-rigward tal-
piz tal-prova tat-titolu, l-attur jinghata I-jedd li jipprova titolu ahjar minn
tal-parti mharrka®. Din l-azzjoni hija maghrufa bhala l-actio publiciana
(in rem), li hija azzjoni rejali ta’ ghamla petitorja fejn is-sahha tat-titolu
huwa mkejjel inter partes u mhux, bhal fil-kaz tal-azzjoni rivendikatorja
vera u proprja, erga omnes. Huwa rimedju li |-Qrati taghna tawh
gharfien, ukoll fil-qafas ta’ azzjoni ta’ rivendika ta’ gid minn idejn
haddiehor®®. B’'mod partikolari, dan it-tgabbil tat-titoli tal-parti attrici u tal-
parti mharrka jsir mehtieg meta I|-parti mharrka tiddefendi lilha nnifisha bl-
eccezzjoni ta’ titolu li jhabbatha mat-titolu tal-parti attrici, li, implic¢itament,
titgies li hija eééezzjoni li taghraf it-titolu tal-parti attrici**;

lIli minn dak li johrog mill-gabra ta’ provi mressga matul is-smigh ta’ din
il-kawza, johrog li l-attur sehhlu juri li ghandu titolu tajjeb u li, minbarra I-
kwalitajiet mitluba mil-ligi u li jissemmew aktar qabel, jista’ jixhed
provenjenza li tmur lura zmien twil u li ma jaqtax b’sidien a¢¢ertati minn
fost l-istess antenati tal-attur u b’zamma fattwali uti dominus li ma kienet
imxekkla minn hadd u mill-ebda pretensjoni ta’ haddiehor fuq I-istess gid.
Bla ma toqghod ittenni kelma b’kelma I-bosta siltiet rilevanti dwar kif
wasal ghand l-attur it-titolu ghall-imsemmija art, tghid biss |i jirrizulta
kemm it-titolu ta’ trasferiment b’att pubbliku u wkoll il-pussess taz-zmien
tat-tletin sena li kapaci jnissel preskrizzjoni akkwizitiva. Hija xhieda,
mseddga minn provi dokumentali u pjanti, li hija ¢ara u univoka. Min-
naha |-ohra, M&A ma sehhilhiex tipprova t-titolu taghha, ladarba ghazlet
li tinvoka t-titolu hija wkoll. Huwa minnu li ressqet b’xhud lill-awtur tat-
titolu taghha — il-kumpannija Toncam Properties Limited, permezz ta’
rapprezentant taghha. Imma qari xieraq tax-xhieda tieghu ma
tikkonvin¢ix lil din il-Qorti li I-art (b’mod partikolari I-porzjon “ABE”) kienet
tabilhaqq art li hija kienet kisbet u li setghet tghaddi b’titolu lil M&A. Dik
ix-xhieda hija approssimativa u moghtija b’mod li ma ssolvix il-kwestjoni
jekk tabilhaqq il-porzjon tal-art li M&A bdiet tibni fuqu kienx tassew art li
hija kisbet minghand Toncam Properties jew jekk kenitx art li gabdet u

% Ara, per ezempju, tifsira ¢ara ta’ dan kollu f Mag (Gh) AE 8.6.2010 fil-kawza fl-ismijiet Avukat Dr. Carmelo Galea noe et vs
Kummissarju tal-Artijiet et (konfermata mill-Qorti tal-Appell fit-28.3.2014)

% App. Civ. 27.2.2003 fil-kawza fl-ismijiet Anna Cassar vs Carmela Stafrace et

% Ara, per ezempju, App. Civ. 12.12.2002 fil-kawza fl-ismijiet John Vella et vs Sherlock Camilleri u P.A. TM 9.10.2003 fil-
kawza fl-ismijiet Benmar Company Ltd. vs Charlton Saliba ghal espozizzjoni ¢ara tal-aspetti ta’ dritt li jsawru din I-ghamla
ta’ kawza

% Ara, f'dan is-sens App. Civ. 16.5.1962 fil-kawza fl-ismijiet Abela vs Zammit (Kollez. Vol: XLVL.i.619)

danlet fiha bla jedd. L-impressjoni li tiehu I-Qorti meta tagra l-imsemmija
xhieda® hi li nghad dak |li nghad biex jiggustifika li lii M&A jinghatalha
mohh mistrieh li xtrat tajjeb. Imma dik ix-xhieda mkien ma turi (lanqas
mill-pjanti mehmuza mal-kuntratti relattivi) li dik il-porzjon ta’ art
rivendikata mill-attur kienet tassew taghmel parti mill-art miksuba minn
M&A,

[lli, fit-tielet lok, huwa rilevanti hafna li harget xhieda fejn rapprezentanti
ta’ M&A innifisha ammettew li dahlu fug art tal-attur. Din ix-xhieda
tohrog kemm minn xhud disinteressat u imparzjali®®, kif ukoll minn
rapprezentanti ta’ M&A stess®’. Harget ukoll minn proéedimenti
gudizzjarji ohrajn®®. Fil-fehma tal-Qorti, dawn l-istqarrijiet isahhu I-kaz
tal-attur, ghaliex juru li M&A ma kenitx ghal kollox ¢erta mit-titolu taghha,
izda, fuq kollox, kienet accettat li l-attur huwa tabilhaqq is-sid ta’ fejn
gieghed jghid li huwa tieghu. Dawn i¢-Cirkostanzi, flimkien mal-provi I-
ohrajn imressga mill-attur, wasslu lill-Qorti biex tichad talbiet ta’ M&A
biex jinhatar perit tekniku halli jiddetermina b’kostatazzjonijiet teknici fejn
jintemm ¢id l-attur u fejn jibda §id il-kumpannija mharrka: b’dik I-
Istgarrija min-naha ta’ M&A, il-Qorti gieset li |-hatra ta’ perit tekniku ma
kienet izzid xejn hlief li ttella’ bla bzonn I-ispejjez tal-kawza. Fir-raba’
lok, il-Qorti lanqas tista’ taccetta I-argument ta’ M&A (fir-raba’ e¢cezzjoni
taghha) li hija mhux gieghda tokkupa art tal-attur ghaliex dik I-art hija
mahsuba li ssir trig. Sa llum, dik it-trig ma jidhirx li ghadha giet iffurmata
u langas tnieda xi pro¢ediment biex dik I-art tittiehed mill-awtoritajiet halli
tghaddi t-triq progettata. Sakemm dan isir, kull min hu sid I-art li minnha
hu mahsub |i sejra tghaddi t-triq ghadu sid taghha u ghandu kull jedd i
jharisha;

llli dan kollu, flimkien mal-fatt li M&A qieghda fil-pussess tal-art
rivendikata mill-attur, iwassal lill-Qorti biex issib li I-ewwel zewg talbiet
attrici jisthoqqgilnom li jintlaqgghu u ssib li M&A gieghda tokkupa z-zewg
porzjonijiet minn dik l-art tal-kejl fug imsemmi li hija art tal-attur;

llli fis-sewwa, M&A ma ressqet |-ebda ecctezzjoni ohra li biha tista’
xxejjen is-siwi tat-talbiet attrici u I-effetti li jitnisslu jekk jintlagghu. Huwa
minnu li, fin-Nota ta’ Sottomissjonijiet tieghu, l-attur ressaq argumenti
biex iwaqqa’ kull hjiel ta’ bona fidi li M&A setghet ippretendiet li kellha
meta hadet art tieghu u bniet fiha. Dan |-ezerc¢izzju ma jidhirx li huwa
mehtieg f'din il-kawza ghaliex M&A, kif inghad, illimitat id-difiza taghha

* Ara xhieda ta’ Anton Camilleri 24.7.2007, fpag. 137 tal-process

% Ara x-xhieda tal-A.l.C. David Vassallo 6.11.2006, fpag. 93 tal-process

37 Xhieda ta’ Salvu Aquilina u Emanuel Micallef 8.2.2007, fpagg. 103, 105 u 106 tal-process
% Ara d-Dok “MM”, fpagg. 163 — 4 tal-process

biex tinvoka t-titolu taghha fuq dik I-art u mhux li nqdiet u wzat I-art tal-
attur bil-fehma li kienet art taghha;

lIli ghalhekk, lanqas jista’ jinghad li M&A tista’ tistrieh fuq is-soluzzjoni li
tinstab taht l-artikolu 571 tal-Kodi¢i Civili. Bis-sahha ta’ dik id-
dispozizzjoni, il-ligi thalli wkoll li jekk fit-tlugh ta’ bini tigi okkupata b’bona
fidi bi¢ca mill-fond li jmiss ma’ dak il-bini, u I-§ar ikun jaf li gieghed isir
dak il-bini u ma jaghmilx oppozizzjoni, |-art li ti§i hekk okkupata u I-bini li
jsir fugha jistghu jigu ddikjarati ta’ proprjeta’ ta’” min bena, taht I-obbligu li
jhallas lil sid I-art il-valur tal-wi¢¢ li jkun okkupa, u li jaghmel tajjeb ghal
kull hsara li tkun saret;

[l minn dawn id-dispozizzjonijiet tal-ligi johrog li biex I-okkupazzjoni
tinbidel fjedd ta’ accessjoni, jehtieq li jintwerew erba’ cirkostanzi, u
jigifieri (a) li -okkupazzjoni tkun ta’ haga immobbli li tmiss mal-gid ta’ min
ikun okkupaha; (b) li dik I-okkupazzjoni ssir fuq bi¢¢a biss minn dak I-
immobbli u mhux bit-tehid tal-haga kollha kemm hi*®; (¢) li min ikun
okkupa jaghmel dan b’bona fidi ghaliex jahseb tassew li I-bini jkun
gieghed jittella’ fi hwejgu stess u mhux fi hwejjed haddiehor; u (d) I-gar
ikun jaf li gieghed jittella’ dak il-bini u ma jaghmel |-ebda oppozizzjoni hu
u ghaddej ix-xoghol”®. Minhabba |i dawn i¢-¢irkostanzi jikkostitwixxu
eccezzjoni ghar-regola ewlenija migbura fl-artikolu 321 tal-Kodi¢i Civili, I-
applikazzjoni taghha ghandha tinghata biss jekk kemme-il darba
jikkonkorru ¢-cirkostanzi kollha hawn fug imsemmija, u t-tifsira moghtija
ghalihom tkun wahda restrittiva. Huwa wkoll stabilit li, minkejja li jkunu
japplikaw i¢-Cirkostanzi specjali mahsubin fl-imsemmija dispozizzjonijiet,
iI-Qorti dejjem jibgaghlha d-diskrezzjoni jekk tapplikahomx jew le ghall-

kaz*':

llli I-bona fidi hija element ewlieni biex jista’ jinghata r-rimedju tal-gharfien
tal-accessjoni*”. F’dan il-kaz, b’bona fidi wiehed jithem li |-persuna i
tkun gieghda ttella’ I-bini temmen b’ragun li m’ghandha I-ebda hsieb i
tiehu b’taghha hwejjeg li huma ta’ haddiehor. Tali stat suggettiv irid
jintwera li jezisti mill-bidu sat-tmiem tal-bini**. Minhabba i I-ligi
tipprezumi I-bona fidi fdak li ghandu x’jagsam mal-pussess**, min jallega
l-mala fidi jrid jipprova xilja bhal dik*;

% p_A. RCP 31.10.2007 fil-kawza fl-ismijiet Mary Galea et vs Salvino sive Silvio Buttigieg pro et noe (konfermata f'dan I-
aspett mill-Qorti tal-Appell fis-26.3.2010)

“© App.Civ. 16.9.1994 fil-kawza fl-ismijiet Galea vs Farrugia (Kollez. Vol: LXXVIILii.275)

*t App. Civ. 1.7.2005 fil-kawza fl-ismijiet Paul Bellizzi vs Alfred Bartolo

2 App. Civ. 10.11.2008 fil-kawza fl-ismijiet Alex Spiteri et vs Joseph Sciberras et noe

“ pP.A. PS 9.3.2005 fil-kawza fl-ismijiet Victor Mangion et vs Raphael Aquilina et (konfermata mill-Qorti tal-Appell fit-
30.4.2009)

 Art. 532 tal-Kap 16

> p.A. PS 27.1.2003 fil-kawza fl-ismijiet Anglu Montebello vs Gorg Mifsud

lIli kif inghad, mill-provi mressqga johrog li mhux talli M&A ma kellhiex
bona, talli malli I-attur sar jaf x’kien qieghed isir fi hwejgu, beda jopponi
bid-dieher dwar dak li kien gieghed isir fi hwejgu u dan b’'mod dirett mad-
diretturi ta’ M&A. Meta ra li dawn baqghu jwebbsu rashom u jaghmlu
fattihom, nieda I-pro¢eduri bil-Qorti biex iwaggafhom. Dawn il-grajjiet
iwaqqghu kull dubju li seta’ kien hemm dwar l-animu li bih M&A gabet
ruhha fil-konfront tal-attur. Minbarra dan, dawn il-grajjiet iwettqu I-piz tal-
prova li kellu jgib I-attur biex juri I-mala fidi ta’ M&A;

lIli minhabba fhekk, it-tielet u r-raba’ talbiet attri¢i jisthoggilhom
jintlaqghu ghaliex jirrispekkjaw |-effetti mahsuba fl-azzjoni mnedija mill-
attur meta |-Qorti ssib li I-attur rivendikant ikollu ragun fil-pretensjonijiet
tieghu;

lIli bilkemm ghandu ghalfejn jinghad li |-hames talba attric¢i hija
sussidjarja ghat-talbiet ta’ qabilha, imma f'waqtha f'kaz li M&A tonqos i
terga’ tirreintegra lill-attur fi hwejgu;

Ghal dawn ir-ragunijiet, il-Qorti gieghda taqta’ u tiddeciedi I-kawza billi:

Tilga’ I-ewwel talba attrici, u ssib li [-attur huwa sid ta’ sehem magsum
mill-art li tinsab fHad-Dingli, fil-kontrada maghrufa bhala “Tat-Turretta”,
liema art hija msejha “Tax-Xilpa” (u drabi ohra maghrufa bhala “Tac-
Carruta”) bil-benefikati taghha u li tinkludi Zewg porzjonijiet murija bhala
“‘ABE” u “ADFG?” fil-pjanta Dokument ‘B’ mehmuza mar-Rikors Mahluf;

Tilga’ t-tieni talba attrici u ssib li I-kumpannija mharrka okkupat u
ghadha qgieghda tokkupa bla ebda jedd fil-ligi z-zewg porzjonijiet ta’ art
tal-attur fuq imsemmija, tal-kejl rispettiv ta’ zewd metri kwadri punt
erbgha (2.4m° fil-kaz tal-porzjon”’ABE” li fiha l-istess kumpannija
mharrka tellghet xi benefikati, filwaqt li I-porzjoni “ADFG” ghandha kejl
ta’ disgha u erbghin punt tlieta metri kwadri (49.3m?);

Tilqa’ t-tielet talba attrici u tordna lill-kumpannija mharrka biex tohrog
mill-imsemmija art u troddha lura lill-attur fi zmien tletin (30) jum mil-lum;

Tilga’ r-raba’ talba attric¢i billi tordna lill-kumpannija mharrka tnehhi kull
benefikat li hija ghamlet fuq l-istess art u terga’ tgieghdha kemm jista’
jkun fl-istess stat u kundizzjoni li kienet fiha gabel ma haditha taht idejha
u dan taht is-supervizjoni u d-direzzjoni tal-Perit Arkitett Robert
Musumeci li gieghed jinhatar ghal dan il-ghan;

Tilga’ I-hames talba attrici u tawtorizza lill-attur sabiex, fkaz li |-
kumpannija mharrka tonqos li thares dak lilha ordnat bis-sahha ta’ din is-
sentenza, jaghmel hu u bi spejjez ghall-istess kumpannija mharrka u taht
Is-supervizjoni tal-Perit Arkitett imsemmi, ix-xoghlijiet mehtiega biex
jitregga’ kollox ghall-istat li kien gabel u biex I-art mehuda bla jedd mill-
kumpannija mharrka tintradd lura lill-attur;

Tordna lill-perit arkitett mahtur b’din is-sentenza li, permezz ta’ Nota fl-
atti ta’ din il-kawza, jgharraf lill-Qorti li s-sentenza u d-dispozizzjonijiet
taghha dwar ir-radd lura tal-art lill-attur twettqu, b’liema mod u minn min
mill-partijiet;

Tichad l-eccezzjonijiet kollha tal-kumpannija mharrka, billi mhumiex
misthoqqa fil-fatt u fid-dritt; u

Tikkundanna lill-kumpannija mharrka thallas l-ispejjez tal-kawza.

< Sentenza Finali >

